
Hondarribia, 2020-V-25

Jaun/andere agurgarriak,

Azken asteotan ikusi dugu jendetza handia biltzen duten ospakizunak 
bertan behera utzi direla aurtengoan. Adibide gisa, erkidego autonomo 
honetako hiriburuetan edo Irunen bertan.

Egoera honetan eta jakinda dagoeneko Jaurlaritzak era horretako 
erabakiak udalen esku utzi dituela, Jaizkibel Konpainiak proposamen bat 
egin nahi dio Hondarribiko udalari.

Egoerak iradokitzen digu Hondarribiko festak eta noski, Alardea bera 
kolokan egon daitezkeela. Kolokan eta birplanteamendu baten beharrean.
Ikuspuntu horretan kokaturik proposatu nahi dizuegu gure hiriko festetan
parte hartzen dugun eragileok bilduko gaituen mahai bat, egoera zertan 
dagoen eta zer egin daitekeen elkarrekin eztabaida dezagun. Hainbat 
herrietako erabakiak udaletik hartu dira, herriarekin eta bertako 
eragileekin kontrastatu gabe. Uste dugu, herritik eta herritarrentzat 
sortzen eta elkarlanean antolatzen diren gure festek, gutxienez, elkar 
entzutea eta ahal dela erabaki amankomunekin aurrera egitea merezi 
duela. Hainbat dira festen garapenean lan egiten duten eragileak, baita 
horren ondorioz haien urteko kontuak osatu ditzaketenak ere, eta 
horregatik, guztiok arduraz eta konpromisoz parte egingo gintuen mahaia
sortzea beharrezkoa dela uste dugu. 

Mahai horretan hartuko lukete parte, Udalarekin batera, ondoren aipatzen
ditugun eragileak: txosnak, kultur taldeak, ostalaritza, Alarde Fundazioa, 
Jaizkibel Konpainia eta Udalaren ustez festetako ekimen eta ekitaldien 
antolakuntzan beharrezkoak diren beste eragile batzuk.

Gure kasuan gainera, gure herriko festen ekitaldien artean, urtero-urtero 
antolatzen dugun Hondarribia Berdintasunaren Hiria Saria dago. Aurten 
ere hasi gara proposamenak jasotzeko eskaera egiten. Jakinda, honek 
egoeraren araberako sari banaketa beharko duela, udalarekin elkartu 
nahiko genuke, zuen iritziak, aukerak eta zailtasunak elkarrekin partekatu
ditzagun.

Iruditzen zaigu egoera zail honi herri gisa aurre egiteko premia dagoela, 
guztiok izan gaitezen erabakien eta erantzukizunen partaide.

Zuen erantzunaren zain, agur-t-erdi


